
Gako-hitzak:

baliabide naturalak,
deshazkundea

Hazkundearen mugak eta zientzia eta teknologiarekiko
fedea

Ekonomia modernoaren ahalmenaz gogoeta egin dezagun.
Egun ez da hazkunde eckonomikoaren mugen gaineko kudea-
ketarik. Merkatuaren konpetentziak dena justifikatzen du,
kapitalaren akumulazioak ez duela mugarik ematen du, ez eta
horren ondorioek ere. , gurpil zoroan e-
rori gara;

Materialtasunaren ongizateaz ari gara noski
(gizartearen eritasuna garapenkeria dela esaten duenik ere bada
eta psikologoen estatistikatik begiratuta ongizate horren arra-
kasta kolokan jartzerik bada) (1). Gizarteak kontsumoan oina-
rritzen du poztasuna eta naturak pairatzen dituen ondorioak
kostu ekonomikorik ez duenez, dohainik suertatzen zaizkigu.
Merkatuaren inperialismoak gebiagoaren ereduan mugitzen da
eta irabazien adierazle ekonomikoak besterik ez du aintzat
hartzen; balio ekonomikorik ez duena mespretxatu egiten da,
gizatasunik gabeko zapalgailuan garela baiezta daiteke beraz.

Baina produkzio eta kontsumoaren hazkundeak mugarik
ezagutzen ez duen bitartean, planetaren hainbat baliabide na-
tural finituak dira, hau da, hainbat baliabide agortu egingo dira
(ez dira iraunkorrak) eta horrek esan nahi du, iraungitze-data
dutela. Horra hor ekonomia sistemaren hutsa eta ahultasuna.

Ezjakintasunean eta egunerokotasunean murgildurik garela,
krisialdi ekonomikoaren bidez (energetikoaren eraginez),
sistemaren ahultasunaren lehen abisua iritsi zaigu. Baina
gizartea egoeraren larritasunaz jabetu al da?

Klima aldaketaren ondotioez eta petrolioaten agortzeaz hain-
beste (edo hain arinki) jardun da, ezen haren egiaz, gertutasu-
naz edo larritasunaz galdetzen baitiogu geure buruari. Behar-
bada, indibidualtasunaren balioetan eraiki dugun gizartean, ez
omen du etorkizunak baliorik, gure erosotasunean eragingo ez
badu bederen. Orain arte zientzia eta teknologiak gure bizitza-
kalitateari eustea lortu duenez eta garai batean pentsaezina zen
kalitate mailara heldu garenez, harekiko sinesmen itsua dugu.
Baina zentzugabetasun istorio honi heldu diezaiogun: zien-
tziak gizakia naturaren garaile egiteko gaitasuna izango balu
ere, ez al da unea iritsi, helburua bera gatazkan jartzeko?

Barraskiloaren adibidea ekar dezagun. Barraskiloak bere
oskolaren arkitektura gero eta espiral zabalagoak eginez
eraikitzen du. Baina eraikuntza prozesuaren goi-mugan espirala

(1) BESSET, J-P. (2005): "Comment ne plus étre progressiste.. sans devenir réac-
tionnaire”, Fayard. FParis: 258. or., cit. in LATOUCHE, 2008: 56-59

kiribiltzen hasten da deshazkunde norabidean, espiral berri bat
eraikitzeak 16 aldiz oskol handiagoa izatea suposatuko lukeela-
ko, eta horrek barraskiloaren ongizatea ekarri beharrean, zama
itzela bihurtuko litzatekeelako. Une horretatik aurrera espiralak
hazten jarraituko balu, beraz, eraikuntzaren produktibitatea
oskolaren dimentsio handien ondorioak arintzera bideratuak
izango lirateke, oskolaren kalitatea hobetu beharrean. Espiralen
handitzearen goi-mugara behin iritsita, gehiegizko hazkundea-
ren arazoak progresio geometrikoan biderkatzen dira, barras-
kiloaren gaitasun biologikoak progresio aritmetikoan hazten
direlarik. Hona hemen ikasi behatreko jakinduria handiko
esperientzia-iturria (2).

Garapen iraunkorraren gezurra

Garapen iraunkorraren slgganak ekologia modan jarri du eta
politikarien ahotan entzutean, izutu egiten gara. Etimologiko-
ki, garapen iraunkorra bi hitz kontrajarri dira azaldu dugun
bezalaxe (garapenak limitea duelako), eta praktikan kontzeptu
honen atzetik hazkundearen babesa dago, zeinetan energia
gehiago, petrolio gehiago, gas gehiago eta, noski, energia
berriztagarri gehiago ekoizteko nahia dagoen, ingurumenari
kalterik sorrarazi gabe. Horrela,

Ekologia industrial deritzon ekonomia honen arrakasta poli-
tika publikoen ekintzetan datza, diru-laguntza edo derrigortze-
lan ikuskatzailearen ondorioz. Baina esan gabe doa,

, hots, baliabide naturalen ustiatzeak
baliabidearen berezko leheneratze-prozesua baimendu behar
du. Hortaz naturaren bizi-lege honek, kontsumoari muga bat
ezartzen dio, merkatuatren logikaren aurkan dagoena. Eta ze-
resanik ez, baliabide ez-berriztagarrien kudeaketaren gainean
izan beharreko zuhurtziaz. Aldiz, ekonomia modernoa (haz-
kunde ekonomikoa eta garapenarena) erregai fosilen erabilera
masiboan oinarritzen da eta ez ditu naturaren berriztatze-
zikloak errespetatzen.

Errealitate honetatik salbatuko gaituen ekonomia eredu aldiz-
kakorik ba al da?

(2) ILLICH | (2004): Le Genre Vernaculaire, in Oeuvres Completes’, Fayard, Paris:
291-292 or., cit. in LATOUCHE, 2008: 59

Deshazkundearen aukera

Deshazkunde-pentsamendua zertan den azaltzeko, haren
aurkarien kritikak argitzen hasiko gara. Horrela, gizartearen
atzerapausoa proposatzen dela salatzen duten arren, deshaz-
kundeak gehiegikeriaren

. Izan ere, hazkunde ekonomikoak,
barraskiloaren esperientzia ekatriz, goi-muga jo du; alde bate-
tik, petrolioaren agortzeak aldaketa behartuko du, eta bestetik,
gizarteak hazkundeak behartutako bizimodu-zentzugabekeri-
aren birplanteamenduaren premia du.

Deshazkundeak ez du hazkunde negatiboa proposatzen,
baizik eta sorturiko zikloaren alderantzikatzea. Naturaren
berriztatze gaitasuna gainditutako baliabide naturalen babesa
beharrezkoa da eta horrek baliteke hainbat jokabide-galera
bultzatzea eta hauek atzerapausotzat jotzea. Deshazkundea ez
da aurrerapenen aurkako pentsamendua ezta ere; oraindik ere,
gizartearen bizitza-kalitatearen (ingurumen-kalitatearen adie-
razleak kontuan hartzea ezinbestekoa da) hobekuntzan asko
dago egiteke eta teknikaren bertuteak ezin dira ukatu.

Kon-
tsumoaren aurkako katarsi komunitarioaren aldeko apustua da
finean, non produkzio eta kontsumo lokalek ingurumenean
eta gizartearen kohesioan ondorio onuragarriak ekarriko di-
tuzten. Produkzioa arduraz sortzeaz gain, produkzioa egiteko
moduan eragin nahi du, iraunkorra izan daitekeen oinarri
sendoetan egindako merkatua proposatuz.

Deshazkundea eta mugikortasuna

Tokiko ekonomia baten bultzadak merkantzien nazioarteko
garraioen murrizketa du ondoriorik zuzenena eta horrekin
batera energia (eta kutsadura) aurrezpen ikaragarria. Egun
gure errepideak garraioan diren merkantziez josita daude eta
tokiko ekonomiak mugimenduan den stock horren logika
ezarekin bukatuko luke. Errepideko garraioaren merkantziek
garraioak sortzen dituen kutsadura-kalteen kostua jasango
balute, produktuen birlokalizazio-prozesua hasiko litzateke, ez
gizartearen kontzientzia-aldaketagatik, baizik eta ekonomiaga-
tik, kostuak handiegiak izango liratekeelako, alegia.

Deshazkundeak errepide bidezko mugikortasuna baztertzen
du, garraio publiko eta trenaren mesedetan. Auto pribatua
luxuzko produktu bilakatuko litzateke, eta horretarako garraio

publikoko sare egoki bat antolatu beharko da hau ordez-
katzeko. Egungo garraioaren lemaren aurrean (“azkarrago,
urrutiago, maiztasun handiago eta merkeago”), “ez hain azkar,
ez hain urruti, maiztasun gutxiago eta garestiago” lema nagus-
ituko da.

Horrek ez du esan nahi Erdi Aroko gizartera itzuli behar gare-
nik, baizik eta kontsumo maila arduratsu eta koherente bat
berreskuratu behar dugula, eta mugikortasuna kontsumo-sare
horren produktua dugu gaur egun.

Jakina da mugikortasun eredu berri honek hiri-plangintza berri
bat ekatriko lukeela, periferien tamaina kontrolatu beharko
litzateke oinezko distantziek hiri-eskala definitzeko. Eta nola
ez,

hain zuzen ere.

Tokiko ekonomiaren testuinguruan, zonakatzea deuseztatu-
tako eredua dugu eta honekin batera konplexutasun sozial
handiko gizartea eraikitzeko helburua definituko genuke;
erabileren nahaste, tokiko produktuekin garatutako auzoko
merkataritza eta gizarte eredu desberdinetako auzuneak
alda-rrikatu beharrean ginateke. Bestalde, eskualde mailako
mugimenduak suspertuko lirateke eta lo eta lan funtzioen
gertutasunaren logika berreskuratuko (horrek dituen osasun-
onurekin batera). Funtsean, aktibitate eta bizitzaren lokali-
zazio berriari ekin beharko litzaioke, kulturaren etengabeko
aldaketa-lan paraleloarekin batera.

ITrudikatu dugun testuingurua errealitatetik aldenduegi dagoela
pentsatuko duenik izango da. Hazkunde ekonomikoaren
edozein alternatiba, gizartearen bizimodu- eta ohitura-aldaketa
bultzatzen badu, utopikotzat joko da. Interes eta erresistentzia
anitz aurkituko ditu. Segur aski utopia-sortzailea izan daiteke
deshazkundea, zeinak itxirik diren hainbat espaziori tokia

egingo baitie. @7

